
(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಓಂ ಭರ್ಗಾಯ ಭೂತಭವ್ಯಾಯ ಭವರೋಗಹರಾಯ ಚ .

ಶರ್ವಾಯಾಖರ್ವರೂಪಾಯ ದೂರ್ವಾಪೂಜ್ಯಾಯ ಶಂಭವೇ .. 50..

ಗೋಕರ್ಣಾಯ ಚ ಗೋಪ್ತ್ರೇ ಚ ಶಂಕುಕರ್ಣಾಯ ತೇ ನಮಃ .
ವರಾಹಮಥನಾಯೈವ ರೂಕ್ಷಾಯ ದ್ವಿರದಾಯ ಚ .. 51..

ನಮೋ ದಗ್ಧಸ್ಮರಾಂಗಾಯ ಗಣಾನಾಂ ಪತಯೇ ನಮಃ .
ಅಂಹಸಾಂ ಪತಯೇ ಚೈವ ಓಜಸಾಂ ಪತಯೇ ನಮಃ .. 52..
ನಮೋಽಸ್ತ್ವಪರ್ಣಾಪತಯೇ ಹೇಮವರ್ಣಾಯ ವರ್ಣಿನೇ .

ಬಲಾಬಲಸಮೂಹಾಯ ಅಕ್ಷೋಭ್ಯಕ್ಷೋಭಣಾಯ ಚ .. 53..

ಚಂದ್ರಾಭರಣಭೂಷಾಯ ನಮಃ ಶೇಷಾಹಿಧಾರಿಣೇ .

ದೀಪ್ತಶೃಂಗೈಕಶೃಂಗಾಯ ವೃಷಭಾಯ ಕಕುದ್ಮತೇ .. 54..

ಬಿಲ್ಮಿನೇ ಬಿಲ್ವಪೂಜ್ಯಾಯ ವಿಶಾಖಾಸುಪ್ರಿಯಾಯ ಚ .

ಉಗ್ರಾಯ ರುದ್ರರೂಪಾಯ ಧನ್ವನೇ ಧಾವತೇ ನಮಃ .. 55..
ಜ್ಯೋತಿರ್ಗಣಾನಾಂ ಪತಯೇ ಗ್ರಹಾಧಾರಾಯ ತೇ ನಮಃ .
ಅತೀತಾಯ ಭವಿಷ್ಯಾಯ ವರ್ತಮಾನಾಯ ತೇ ನಮಃ .. 56..
ಅಜರಾಯ ನಮಸ್ತುಭ್ಯಂ ತಪಸೇ ವರದಾಯ ಚ .

ಸುವರ್ಚಸೇ ಸುವೀರ್ಯಾಯ ಸ್ಮರಗರ್ವಹರಾಯ ಚ .. 57..

ವರದಾಯ ವರೇಣ್ಯಾಯ ಸ್ವರ್ಣವರ್ಣಾಯ ತೇ ನಮಃ .
ಅರ್ಣವಾಂತರ್ನಿವಾಸಾಯ ದೀಪ್ತಶೂಲಧರಾಯ ಚ .. 58..

ಪುರುಷಾಯಾಪ್ರಮೇಯಾಯ ಅಘೋರಾಯೋರ್ಧ್ವಕೇಶಿನೇ .

ಜ್ವಾಲಾಮಾಲಾವೃತಾಂಗಾಯ ಭುಜಂಗಾಭರಣಾಯ ಚ .. 59..

ನಮೋ ವಾಹ್ಯಾಯ ಗುಹ್ಯಾಯ ಸ್ವರ್ಗಾಯ ನರಕಾಯ ಚ .

ಹರಾಯ ಪರಮೇಶಾಯ ಸ್ಕಂದ ಗೋಪ್ತ್ರೇ(ಪ್ತ್ರಿಷುಧನ್ವನೇ (ಗೋಪ್ತ್ರೀಷುಧನ್ವನೇ) ..
60..

ಕನಿಷ್ಠಾಯಾಥ ಜ್ಯೇಷ್ಠಾಯ ಗಹ್ವರೇಷ್ಠಾಯ ವರ್ಣಿನೇ .

ಮುಂಡಾಯ ಶಿತಿಕಂಠಾಯ ಜಟಿಲಾಯ ಭಗಾಯ ಚ .. 61..

ಬಂಧವೇ ನಾಗಕರ್ಣಾಯ ಬಾಲನ್ಯಂಕುಧರಾಯ ಚ .

ಭೂಧರಾಯಾದಿಮಧ್ಯಾಯ ಜ್ಞಾನಜ್ಞೇಯಾಗಮಾಯ ಚ .. 62..

ನಿಗಮಾಂತೈಕವೇದ್ಯಾಯ ಅಭೇದ್ಯಾಯ ವಪುಷ್ಮತೇ .

ಭದ್ರದಾಯ ಶರಣ್ಯಾಯ ವರೇಣ್ಯಾಯ ನಮೋ ನಮಃ .. 63..
ಅರಣ್ಯಾನಾಂ ಚ ಪತಯೇ ಭೂತಾಧಿಪತಯೇ ನಮಃ .
ಯಕ್ಷಾಧಿಪತಯೇ ಚೈವ ರಕ್ಷಕಾಯ ಕಪರ್ದಿನೇ .. 64..

ಏವಂ ನಾಮಾಷ್ಟಶತಕೈಃ ಪೂಜಯೇದ್ಬಿಲ್ವಪಲ್ಲವೈಃ .
ವೈಶಾಖೇ ದೇವದೇವೇಶಂ ಸ್ತುವೀತೈವಂ ಮಹೇಶ್ವರಿ .. 65..

..ಇತಿಶಿವರಹಸ್ಯಾಂತರ್ಗತೇಈಶ್ವರಪ್ರೋಕ್ತಂ ವೈಶಾಖಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 15

ವೈಶಾಖಮಾಸಾರ್ಚನಕಥನಂ . 50-65..

- .. shrIshivarahasyam . mahAdevAkhyaH ekAdashamAMshaH . adhyAyaH 15

vaishAkhamAsArchanakathanam . 50-65..

Notes:

Śiva ಶಿವ delivers to Devī ದೇವೀ; Vaiśākhamāsakṛte ŚivaŚatāṣṭanāmaStotram

ವೈಶಾಖಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ comprising of 108 Names 108

ನಾಮಾನಿ of Śiva ಶಿವ, while detailing about His Worship during the Vaiśākha māsa

ವೈಶಾಖ ಮಾಸ.

The count from the source text comes to less than 108 though. Perhaps there are/were

meant to be more Śloka-s.

The corresponding Vaiśākhamāsakṛte ŚivaŚatāṣṭaNāmāvaliḥ ವೈಶಾಖಮಾಸಕೃತೇ
ಶಿವಶತಾಷ್ಟನಾಮಾವಲಿಃ derived from the Vaiśākhamāsakṛte ŚivaŚatāṣṭanāmaStotram

ವೈಶಾಖಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ, and a Vaiśākhamāsakṛte ŚivaStutiḥ

ವೈಶಾಖಮಾಸಕೃತೇ ಶಿವಸ್ತುತಿಃ can be accessed from one of the links provided below.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 15 are presented on this page.

